
Travay Ansanm Pou Nou Ralanti Pwopagasyon COVID-19

Kijan COViD-19 la Pwopaje

Nou ap fè fas a yon pandemi maladi respiratwa kowonaviris 2019 (COviD-19); se yon viris ki lakoz li epi li epapiye 
rapidman de yon moun ale nan yon lòt. Akoz de COVID-19 lan se yon nouvo maladi, gen anpil bagay ke nou pa ko 
konnen de li. Men, pi bon fason pou evite tonbe malad se evite ekspoze a viris la. 

Daprè Sant pou Kontwòl ak Prevansyon Maladi Ameriken (CDC), COVID-19 pwopaje prensipalman de yon 
moun ale nan yon lòt moun. Sa gen ladan moun ki an kontak dirèk avèk lòt moun (anviron 6 pye) ak atravè goutlè 
respiratwa ki tonbe lè yon moun ki enfekte touse oswa estène. Li gendwa posib ke yon moun pran COVID-19 lè li 
touche yon kote ki gen viris la sou li epi apresa touche bouch li, nen li oswa petèt zye li, men yo pa panse ke se sèl 
fason sa ke viris la pwopaje. 

Maladi ke yo rapòte yo soti nan ti sentom rive nan maladi ki grav. Sentom tankou lafyèv, tous, souf kout, kapab parèt 
2-14 jou apre ou fin ekspoze. Yo panse ke moun pi kontajye lòske yo gen sentom, men kèk pwopagasyon kapab 
kòmanse avan ke moun kòmanse santi yo malad.

Etap Pou Ede Ralanti Pwopagasyon COVID-19  

Akoz COVID-19 la nouvo, moun pa gen okenn defans kont epi pa ko gen yon vaksen pou evite tonbe malad. Se 
pou sa otorite sante piblik yo rekòmande estrateji pou kontwole dega sou plan kominotè — tankou rete lakay, 
distans fizik (sosyal) ak bon pratik ijyèn — pou ralanti pwopagasyon COVID-19 la epi ede kenbe tout moun an 
sekirite. Ekspè yo ensiste pou di ke ralanti pwopagasyon COVID-19 lan enpòtan anpil pou minimize kantite de 
moun ki tonbe malad an menm tan epi pwoteje sa ki gen pi gwo risk malad grav yo. 

Nou tout gen yon wòl pou nou jwe. Menm si ou ta jèn oswa, sinon, an bòn sante, ou a risk epi aktivite ou yo ka 
pwopaje viris la bay lòt moun. An nou travay ansanm epi an nou jwe wòl nou pou evie pwopagasyon COVID-19 la. 

Kounya, plis ke jamè, sonje pou: 

• Netwaye men ou souvan ak savon ak dlo pandan 
omwen 20 segond. Savon ak dlo toujou preferab, 
men si yo pa disponib, itilize dezenfektan pou men 
ki gen omwen 60% alkòl.

• Evite touche je, nen ak bouch ou avèk men ki 
pa lave pou anpeche viris la antre nan kò ou atravè 
kote sa yo.

• Kouvri bouch ou lè ou ap touse oswa estène 
Kouvri bouch ou lè ou ap touse oswa estène ak yon 
sèvyèt, epi jete li nan poubèl. Lave men ou touswit 
ak savon ak dlo pandan omwen 20 segond. Savon 
ak dlo toujou preferab, men si yo pa disponib, itilize 
dezenfektan pou men ki gen omwen 60% alkòl. 

Si ou pa gen mouchwa, touse nan bra ou epi lave 
bra ou ak savon ak dlo oswa si savon ak dlo pa 
disponib, itilize dezenfektan pou men ki gen omwen 
60% alkòl.  

• Netwaye epi dezenfekte  chak jou tout kote nan 
kay la kote moun manyen anpil. Nan kote moun 
manyen anpil gen telefòn, remòt kontwòl, kontwa, 
tab, seri pòt, bagay ki nan douch, twalèt, klavye, 
tablèt, tab nan chanm. Aprann plis de netwaye ak 
dezenfekte nan men CDC a.

• Rete Konekte epi pratike distans fizik (sosyal). 
Nou youn bezwen lòt kounya plis ke jamè. Rete 
Konekte ak pwòch ou yo atravè apèl videyo, apèl 

https://www.cdc.gov/coronavirus/2019-ncov/prevent-getting-sick/cleaning-disinfection.html?CDC_AA_refVal=https%3A%2F%2Fwww.cdc.gov%2Fcoronavirus%2F2019-ncov%2Fprepare%2Fcleaning-disinfection.html
https://www.cdc.gov/coronavirus/2019-ncov/prevent-getting-sick/cleaning-disinfection.html?CDC_AA_refVal=https%3A%2F%2Fwww.cdc.gov%2Fcoronavirus%2F2019-ncov%2Fprepare%2Fcleaning-disinfection.html

telefòn, mesaj oswa rezo sosyo. Men evite kote 
gwoup moun ak gwo rasanbleman. Kenbe yon 
distans fizik (anviwon 6 pye) ant oumenm ak lòt 
moun lè ou an piblik. Evite twò kole ak moun ki rete 
nan menm kay ak ou.  

• Pran prekosyon si ou a gwo risk pou malad 
gravman. Daprè enfòmasyon ki dosponib kounya 
la, adilt ki pi gran yo ak moun de tout laj ki gen 
lòt malad deja tankou maladi kè ak poumon oswa 
dyabèt, kapab gen plis risk pou tonbe malad 
gravman. Moun ki gen lòt maladi a gwo risk yo 
kapab genyen opresyon, ensifizans renal, maladi 
fwa oswa obezite ki grav, oswa sa ki gen yon 
sistèm iminitè ki fèb. Yo sipoze kenbe je sou 
moun ki ansent yo paske yo konnen ke moun sa 
yo gen risk pou pran maladi grav viris bay; men, 
jiskaprezan, done sou COVID-19 la yo pa montre 
yon ogmantasyon nan risk yo. Rele medsen ou pou 
lòt mezi ou ka pran pou pwoteje tèt ou.

• Tande epi swiv konsèy otorite leta ak otorite 
lokal yo.  

– Swiv rekòmandasyon pou rete-lakay yo. Rete 
lakay ou vle di ke ou rete lakay ou, epi ou 
soti deyò sèlman pou ou al achte materyèl ki 
esansyèl, vizite profesyonèl medikal yo oswa 
deplase pandan yon ijans. Amwenke ou ta 
gen sign ke ou malad oswa ou ta teste pozitif 
pou COVID-19, ou kapab soti deyò pou ou fè 
egzèsis oswa al pwomene ak bèt kay ou yo. 
Sonje pou ou pratike distans fizik (sosyal) lè ou 
rete omwen 6 pye lwen de lòt moun.

o Swiv konsèy pou izolasyon oswa karantèn. Mezi 
izolasyon ak karantèn kapab fèw pè, men yo la 
pou anpeche maladi an pwopaje. 

 >  Izolasyon separe moun ki malad de moun ki 
pa malad pou ede anpeche maladi pwopaje.

> Karantèn separe epi anpeche mouvman moun 
ki te ekspoze a COVID-19 pou wè si yo vin 
malad. Yon karantèn ede anpeche moun 
enfekte lòt moun san ke yo pa konnen.

Si oumenm oswa yon moun lakay ou tonbe malad, rele yon  
pwofesyonèl lasante pou mande konsèy medikal epi swiv li 

Moun ki malad lejèman ak COVID-19 la kapab refè lakay yo. Si yon moun lakay ou teste 
pozitif pou COVID-19 la, kenbe tout moun nan kay la lakay yo. Pou plis gid detaye, 

gade Kisa Pou Fè Si Ou Malad sou redcross.org/coronavirus.

